
COMUNICATO n. 2658 del 17/09/2026

Konkorse, schual partnerschaft, a inter aktif auzlegom atz Innsbruck, treff in di schualn in Trentino
odar viazan in EU

Lirnen in Euregio spilante: da formatif opfar von
schualdjar 2026/2027

[Cimbro] Schiar 242.000 studjént vodar untarschual sin afta obar schual, da
vorgannate boch in Euregio Tir él-Stdtir 6l-Trentino, ham ageheft *z schualdjar
2026/2027 un ditza gittaz zuar zo khenna pezzar in Euregio selbart: da soin vil defatte
di didaktik vorlegom hergerchitet zo macha khennen di stordja, di kultur un da
linguistik diversitét boda tinsarne lentar ham pittnandar, un darzuar zo khenna di
mittarbat boda khint gemacht tbar di grentzan von drai Lentar. In lest schualdjar, dar
Euregio hatt inngevank schiar 3.100 khindar un djunge pitt disan prodjékte.

“Di mittarbat drinn in Euregio iz a bichtega oportunitét vor Uinsarne studjént, di gitten
zuar zo lebain konkrét an européan esperientz un zo macha raichar soin formatif bege
konfrontarantese pitt zungen un kulturn von Lentar nidar namp”, aso khitta dar
asesor vor di schualn, kultur, djunge un glaiche oportunitét vodar autonome Provintz
vo Tria Francesca Gerosa.

Di didaktik un for matif vorlegom
Dopo z' soina khent vornaiigart, khearta bidar dar konkors “Dar Euregio macht schual” 'z mangda nemmen
toal di klasse vo alln drai in Lentar, inngetoalt ndin djar, dirch da vornaiigate didaktik plattform online

scuola.euregio.info.

Di schualn von Trentino mangse innschraim in programm “ Dar Euregio bokhennt di schualn . Durch quiz
un spiln, di klasse vodar viarte untarschual sin afta viinfte vodar obarschual, bartn mang khennen in Euregio
in soi schualkhdmmar odar in setz von Euregio in Haus Moggioli ka Tria.Di kandidattrn mang khemmen
inngétt von 14 von herbestmanat sin an 15 von bimmat odar sin azta bart soin platz. Di tréff bartnse haltn
hertadi fintzta.

Aztadi schualn vo amanko zboa Lentar leng au a Partnerschaft vor atz 30 von bintmanat mang inngem in
vorsch z' soina darkhennt azpe * Schual Partnerschaft Euregio”. * Schualdjar 2025/2026 di partnerschaft soin
gekreschart vo sibane sin atz sintzane, un in gantzan soinda khent inngevank 35 schualn. Auz pan gantz djar,
di klasse vo aln drai in Lentar mang gian z' sega dainteraktif auzlegom von Euregio in Infopoint vo
Innsbruck di studjént khemmen geviart un machan an idealegen viazo in di zaitn. Darzuar in téme bodada
sa soin — zbisnenen disan dar boleti von lavin, dar Tour of the Alps, di gletschar, di gruam, di relidjong, un
di Olimpiadi — barta soina sektziong vor di fliizz un pech.

Dar Euregio vorst in studjént un soin famildje zo khenna di istitutziongen vodar Européan Uniong in soine
djar schual, vor daz séll di vortretom von Euregio Tirdl-Sldtirdl-Trentino helft vor allz daz séll boma bill
bizzan vor an viazo atz Bruxelles. Darzuar lekkar au viazan geviart ekspérte vor di schualn, pitt disan
viazan di studjént mang vorstian pezzar di arbat gemacht von Euregio in Europa.

' Z soinda schualn boda soin starch gepuntet in Euregio: ulef schualn von Tirdl, von Sidtirdl un von
Trentino, defatte, ham augelekk di “Nétz Euregio von schualn vo agraria un hausbichtschaft” anvétze da


https://schule.europaregion.info/it/
https://www.europaregion.info/it/euregio/progetti/scuole/leuregio-incontra-le-scuole/

teknesche obarschual Marie Curie (FOS vo Meran), hatt augelekk “EUregio”, boda macht khennen di
burtzan gelaich von drai Lentar, edukatziong tschivika, multilinguismus un kooperatziong.

